
1. Իրավական ակտի անհրաժեշտությունը (նպատակը)
2022 թվականի մայիսի 19-ի թիվ 723-Լ որոշմամբ Հայաստանի Հանրապետության կառավարությունը հաստատել է «Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը» (այսուհետ՝ նաև Որոշում), որի նպատակը հետվճար տրամադրելու միջոցով կենսաթոշակառուների գնողունակության բարձրացումն է՝ հատկապես առաջին անհրաժեշտության ապրանքներ և ծառայություններ ձեռք բերելիս, ինչպես նաև անկանխիկ եղանակով գործարքների խթանումն է Հայաստանի Հանրապետությունում։
Հայաստանի Հանրապետության կառավարության կողմից 2022 թվականի հունիսի 23-ին ընդունվել է «Կենսաթոշակառուներին անկանխիկ եղանակով վճարումներից հետվճար տրամադրելու պետություն-մասնավոր սոցիալական փոխգործակցության միջոցառման իրականացման կարգը հաստատելու և Հայաստանի Հանրապետության կառավարության 2022 թվականի մայիսի 19-ի N 723-Լ որոշման մեջ փոփոխություններ և լրացումներ կատարելու մասին» N 932-Լ որոշումը:
Հայաստանի Հանրապետության կառավարության 2022 թվականի հունիսի     23-ի N 932-Լ որոշման 4-րդ կետի 2-րդ ենթակետի համաձայն՝ Աշխատանքի և սոցիալական հարցերի նախարարին հանձնարարվել է Ոորոշումն ուժի մեջ մտնելուց հետո 5 աշխատանքային օրվա ընթացքում Հայաստանի Հանրապետության կառավարություն ներկայացնել առաջարկություն` «Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումից» բխող հետվճարների ֆինանսավորման նպատակով Հայաստանի Հանրապետության 2022 թվականի պետական բյուջեում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացում կատարելու վերաբերյալ:
2. Կարգավորման հարաբերությունների ներկա վիճակը և առկա խնդիրները
	«Անկանխիկ եղանակով վճարումներից կենսաթոշակառուներին հետվճար հաշվարկելու եվ տրամադրելու տրամադրելու կարգը հաստատելու և Հայաստանի Հանրապետության կառավարության 2022 թվականի մայիսի 19-ի N 723-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշմամբ սահմանվում է «Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման» իրականացման ընթացակարգը և ծրագրի իրականացմանն առնչվող այլ հարցեր։
	Աշխատանքի և սոցիալական հարցերի նախարարության և Գործընկեր բանկերի միջև տեղի են ունեցել աշխատանքային հանդիպումներ և քննարկումներ՝ մշակվող Կարգի իրացման մեխանիզմների և ընթացակարգերի շուրջ, ինչի արդյունքում «Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման» շրջանակներում գործընկերության հայտ է ներկայացվել 3 բանկի կողմից՝ Արդշինբանկ ՓԲԸ, ՎՏԲ-Հայաստան Բանկ ՓԲԸ, Հայբիզնեսբանկ ՓԲԸ:
3. Առկա խնդրի առաջարկվող լուծումը
«Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման» շրջանակներում գործընկերության հայտ է ներկայացվել 3 բանկի կողմից՝ Արդշինբանկ ՓԲԸ, ՎՏԲ-Հայաստան Բանկ ՓԲԸ, Հայբիզնեսբանկ ՓԲԸ: 
Նշված բանկերով, ՀՀ կառավարության 2022 թվականի մայիսի 19-ի թիվ             723-Լ որոշման շրջանակներում, 30.06.2022 դրությամբ առկա են անկանխիկ եղանակով վճարումներից հետվճար ստանալու իրավունք ունեցող (30.06.2022 դրությամբ իրավունքը չդադարեցված) շուրջ 173.153 շահառու: Մեկ ամսվա համար հաշվարկված անկանխիկ եղանակով վճարումներից հետվճարի գումարը կազմում է շուրջ 251 մլն. դրամի չափով, որի ֆինանսավորումն առաջարկվում է իրականացնել «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառումից:
4. Կարգավորման առարկան
Մեկ ամսվա համար հաշվարկված անկանխիկ եղանակով վճարումներից հետվճարի գումարը կազմում է շուրջ 251 մլն. դրամ, որի ֆինանսավորումն առաջարկվում է իրականացնել «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառումից:
5. Իրավական ակտի կիրարկման դեպքում ակնկալվող արդյունքը
Հայաստանի Հանրապետության կառավարության՝ 2022 թվականի մայիսի 19-ի թիվ 723-Լ որոշմամբ հաստատված «Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման» իրականացման ապահովում։   
6. Կապը ռազմավարական փաստաթղթերի հետ
Նախագիծը բխում է ՀՀ կառավարության 2021-2026թթ. ծրագրի 4.6 գլխի 1-ին պարբերությունից, այն է՝ «Կառավարությունը քայլեր է ձեռնարկելու մինչև 2026 թվականը նվազագույն կենսաթոշակի և կենսաթոշակի միջին չափերը հավասարեցնել համապատասխանաբար պարենային և սպառողական զամբյուղների արժեքներին, վերացնել ծայրահեղ»:
7. Տեղեկանք
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա, իսկ ՀՀ 2022 թվականի պետական բյուջեի ծախսերը և եկամուտները չեն ավելանա։ 

